
Oleh Irwaty Mellisa

-KOTA KINABALU: Kementerian Belia dan
Sukan belum berputus asa untuk melihat
sebuah sekolah sukan dibina di Sabah
meskipun Kementerian Pendidikan dila-
porkan menangguhkan cadangannya untuk
membina kemudahan itu di sini awal tahun
depan.

Menterinya, Datuk Masidi Manjun berkata
beliau akan menunggu sehingga beliau mener-
ima surat rasmi mengenai situasi semasa dari-
pada Kementerian Pelajaran,

“Ketika ini, saya belum menerima
sebarang’ pengesahan sama ada
mendapat sekolah sukan yang digembar-gem-
burkan itu,” katanya, sambil menambah,
adalah tidak adil untuk membuat sebarang
kenyataan ketika ini.

Masidi menambah beliau belum bercakap
dengan kementerian terbabit mengenai
perkara itu. “Saya sendiri mendapat tahu men-
genainya menerusi akhbar.”

Awal Ogos lalu, Masidi mengumumkan
bahawa kerja-kerja pembinaan sekolah itu,
yang menelan kos RMB80 juta, akan bermula
tahun depan,

Ketika ini, sudah ada dua buah sekolah
sukan di negara ini, iaitu Sekolah Sukan Bukit
Jalil, Kuala Lumpur dan Sekolah Sukan
Bandar Penawar, di Johor.

Berdasarkan laporan media, Pahang dan
Perlis akan mendapat sekolah sukan ketiga

kita akan

dan keempat menjelang tahun depan.

“Saya akan menunggu keputusan rasmi
daripada kementerian sebelum membuat
sebarang kenyataan lanjut,” kata Masidi.

“Saya pasti sebarang keputusan mengenai
sekolah sukan itu akan memihak kepada
Sabah,” tambahnya. _

“Saya seorang yang berfikiran positif ...
saya percaya Sabah akan mendapat sekolah
sukan,” katanya, sambil menambah, “buat
masa sekarang, apa yang penting ialah untuk
mendapat surat rasmi terlebih dahulu.

Beliau mengulas laporan yang memetik
Pengarah, Jabatan Pendidikan Fizikal dan
Sukan, Kementerian Pelajaran, Jalaludin
Othman sebagai berkata bahawa beberapa
masalah timbul berhubung lokasi sekolah
sukan di Sabah, sekaligus mendorong kepada

keputusan menangguhkan rancangan membi-
na kemudahan itu di Sabah.

“la  diumumkan dalam Rancangan
Malaysia ke-9 bahawa bajet telahpun diperun-
tukkan untuk membina dua sekolah baru,
tetapi kemudian dipersetujui tiga sekolah
sukan diperlukan,” kata Jalaludin.

Tapak-tapak yang ditawarkan di Sabah
tidak sesuai, kerana ia terlalu hampir dengan
pantai dan terlalu jauh ke dalam. Kami lebih
suka satu tapak berhampiran Likas, con-
tohnya, kerana ia hampir kepada kemudahan
itu dan lebih sesuai, tambahnya.

Dua tapak yang ditawarkan oleh Sabah
ialah kampus Universiti Malaysia Sabah
(UMS) dan Universiti Teknologi Mara
(UiTM).

“Semua ini memaksa kami menangguhkan

Masidi
rancangan membina Sekolah Sukan Sabah
sekalipun sekolah itu sangat diperlukan di
sana.

“Banyak bakat di Sabah dan Sarawak dan
ia berada di bawah bidang kuasa Kementerian
Pelajaran untuk menyediakan dana untuk
sekolah sukan di Sabah kerana bajet yang
disediakan adalah untuk dua sekolah sahaja.
Ia masih dibincangkan.”



